
Śën ciantarins ulons’a jì a spaz!
Fajon pa n pitl viac, 
nchina te Ciampac,
y n pue‘ plu inite po‘
ënghe mo
jons’a ncuei inò.
Fajon pa n pitl viac
nchina te Ciampac
y n pue‘ plu inite
da iló ite jons’a inò,
jons’a inò.

Nfati jon pa n pue‘ te Val,
iló daniëura bel nes sal,
iló audions’a prësc,
sc’che l rundenësc.
"Chi ies’a tu? Chi ies’a tu?
O dimel pu, o dimel pu!",
respuend pa riesc tlassù
ch’i crëps sëurajù.

Śën mé spazëve, che messon fé y jì!

Ma lecurdëve pa de jì bel plan,
che ne ruvon suan
tlaite te chël plan,
pudon pa jì dloncora for cialan
y po‘ tres ite ënghe s’la ciantan.

Tra, la, la, tra, la, la,
tra, la, la, ciuhé!
Tlait‘ ulons’a n iede s’la cianté
y zënza desturbé
pudons’a mo cighé
y bever de bon‘ eghes ëngh‘ assé,
che chëles ie saurides da giaté.

